
Efni: Umsögn vegna frum varps til vatnalaga -  tillaga að breytingu.

Með erindi dagsettu 16. nóvember síðastliðinn óskaði iðnaðamefnd Alþingis eftir 
umsögn Kópavogsbæjar á ný vegna frumvarps til vatnalaga sem nú er til afgreiðslu hjá 
þinginu.

Breytingar hafa verið gerðar frá fyrra frumvarpi til vatnalaga en Kópavogsbær lagði fram 
umsögn um fyrra frumvarp með erindi dagsettu 22. febrúar og 3. maí síðastliðinn. I fyrri 
umsögn lagði Kópavogsbær m.a. til að gerðar yrðu breytingar á ákvæðum frumvarpsins 
hvað varðar umferðarrétt og heimildir til eignamáms.

Að tillögu meirihluta iðnaðamefndar alþingis hefur svohljóðandi ákvæði verð bætt við 
15. gr. fyrra frumvarps til vatnalaga:

“Nái sveitarfélag ekki samkomulagi við fasteignareiganda um töku vatns í landi 
hans til vatnsveitu, eða um önnur atriði sem nauðsynleg má telja í því sambandi, 
getur iðnaðarráðherra heimilað að nauðsynlegt land, mannvirki og aðstaða til 
nýtingar og töku vatnsins og lagningar vatnsveitu, sem og önnur réttindi 
fasteignareiganda, verði tekin eignarnámi. “

Kópavogsbær fagnar framangreindri breytingu á frumvarpinu. Kópavogsbær hvetur 
nefndina hinsvegar að endurskoða frumvarpið enn frekar svo tryggt verði að 
lagasamræmi náist við önnur lög á sviði orkumála, þ.e. orkulög nr. 58/1967 og nýsett 
raforkulög nr. 65/2003.

i. Tillaga að breytingu.
Lagt er til að við umrætt ákvæði 15. gr. frumvarps til vatnalaga bætist við svohljóðandi

“Landeiganda og umráðamanni lands er skylt að veita vatnsveitum óhindraðan 
aðgang að eignarlandi því sem í hlut á e f  nauðsyn krefur vegna undirbúnings að 
starfsemi samkvœmt lögum þessum. Ekki má hefja virkjunarframkvæmdir, leggja 
vatnslagnir eða reisa önnur mannvirki á grundvelli leyfa samkvæmt lögum 
þessum fyrr en náðst hefur samkomulag um endurgjald fyrir landnot eða nýtingu 
auðlindar eða eignarnám hefur farið fram og umráðataka samkvœmt því. ”

Samhljóða ákvæði er að finna í 21. gr. raforkulaga nr. 65/2003 vegna gerð og lagningu 
rafmagnsveitu. 21. gr. raforkulaga ber heitið “umferðarréttur ” og er ætlað að tryggja 
óhindraðan og skilyrðislausan aðgang veitufyrirtækja að landi og landsafnotum sem 
nauðsynlegar eru í þágu hennar. I 23. gr. laganna er svo að finna ákvæði um 
eignamámsheimildir.

Sambærilegt ákvæði er að finna í 26. gr. núgildandi vatnalaga nr. 15/1923 en þar var 
skýrt kveðið á um umferðarrétt.

Sambærilegt ákvæði er jafnframt að finna í 34. gr. orkulaga nr. 58/1967 vegna lagningu 
hitaveitu. Þar kemur fram að:

“jarðeigendur, sem eiga land, þar sem leiðslur hitaveitu sveitarfélags verða 
lagðar, svo og lóðareigendur og lóðarleigjendur í hlutaðeigandi umdœmi eru 
skyldir til að láta a f hendi land, landsafnot og mannvirki, sem þarf til þess að 
veita megi vatninu um veitusvæðið. Þeim er einnig skylt að þola grjóttak, 
malartekju og aðra jarðefnatöku, svo og eignarkvaðir, óhagrœði og takmörkun á 
afnotarétti, sem bygging og rekstur hitaveitunnar kann að hafa í fö r  með sér. 
Fullar bœtur komi fyrir eftir mati, e f  samkomulag næst ekki. ”

Núverandi frumvarp til vatnalaga kveður ekki á um og tryggir ekki skýran umferðarrétt 
vatnsveitna. í nýlegum raforkulögum var það skýr vilji löggjafans að sérstaklega yrði 
kveðið á um umferðarrétt vegna lagningu rafVeita. Eðlilegt er að lagt verði að jöfnu 
umferðarréttur vatnsveitu, rafveitu og hitaveitu um lönd og landsafnot og réttarstaða 
veitufyrirtækja sé ekki mismunandi eftir því hvort verið sé að veita rafmagni eða köldu 
eða heitu vatni.

Undirritaður hvetur því iðnaðamefnd að leggjast gegn því að ákvæði um umferðarrétt 
verði afnumið úr núgildandi vatnalögum og stuðli með því að samræmis verði gætt í 
lögum á þessu sviði.

